
ᐱᕙᓪᓕᐊᔪᑦ ᑐᓴᕋᑦᓴᑦ
ᑲᓇᑕ ᓄᓇᕗᓪᓗ ᑮᓇᐅᔭᖃᖅᑎᑦᓯᓂᐊᖅᑑᒃ ᓴᓇᔭᐅᒍᑎᑦᓴᖏᓐᓄᑦ ᐱᖅᑯᓯᓕᕆᕝᕕᑦᓴᖅ ᑲᖏᖅᑐᒑᐱᒻᒥ

ᐃᖃᓗᐃᑦ, ᓄᓇᕗᑦ ᐃᐳᕈ 9, 2009 - ᑲᓇᑕᐅᑉ ᒥᓂᔅᑕᖓ ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᓐᓄᑦ, ᓕᐅᓇ ᐊᒡᓗᒃᑲᖅ, 

ᐊᒻᒪᓗ ᐄᕙ ᐋᕆᐊᒃ, ᓄᓇᕗᒻᒥ ᓯᕗᓕᖅᑎ, ᐅᓪᓗᒥ ᐅᖃᐅᓯᖃᖅᑲᐅᔫᒃ ᒐᕙᒪᒋᔭᖏᑦ ᑮᓇᐅᔭᖃᖅᑎᑦᓯᓂᐊᕐᖓᑕ 

ᓴᓇᔭᐅᒍᑎᑦᓴᖏᓐᓄᑦ ᐱᖅᑯᓯᓕᕆᕝᕕᒃ ᐃᓕᓴᕐᕕᑦᓴᖅ ᑲᖏᖅᑐᒑᐱᒻᒥ.

“ᑲᓇᑕᐅᑉ ᒐᕙᒪᒃᑯᖏᑦ ᐃᓕᓴᖅᓯᓯᒪᔪᑦ ᐱᖁᑎᕐᔪᐊᓄᑦ ᑮᓇᐅᔭᖃᖅᑎᑦᓯᓂᐅᔪᖅ ᐱᔾᔪᑎᐅᓗᐊᕐᓂᖏᓐᓂᒃ 

ᐃᖅᑲᓇᐃᔮᑦᓴᓕᐅᖅᐸᓪᓕᐊᓂᕐᒧᑦ ᐅᑭᐅᖅᑕᖅᑐᒥᐅᑕᕐᓄᑦ,” ᐅᖃᖅᓯᒪᔪᖅ ᒥᓂᔅᑕ ᐊᒡᓗᒃᑲᖅ. “ᑖᒃᑯᐊ ᑮᓇᐅᔭᖃᖅᑎᑦᓯᓂᐅᔪᑦ 

ᐃᑲᔪᕈᑕᐅᓪᓚᕆᓐᓂᐊᖅᑐᑦ ᑮᓇᐅᔭᓕᐅᕈᑕᐅᒍᓐᓇᕐᓗᑎᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ, ᐅᑯᓂᐅᔪᒧᓪᓗ 

ᐱᕚᓪᓕᕈᑕᐅᓂᐊᖅᑐᑎᒃ ᓄᓇᓕᓐᓄᑦ.”

ᓯᕗᓕᖅᑎ ᐋᕆᐊᒃ ᐅᖃᖅᓯᒪᔪᖅ, “ᓴᐳᒻᒥᔭᐅᒋᐊᖃᕐᓂᖏᑦ ᐃᓄᐃᑦ ᐃᓕᖅᑯᓯᖏᑦ ᐅᖃᐅᓯᖏᓪᓗ ᐱᒻᒪᕆᐅᓂᖅᐹᖑᒻᒪᑕ 

ᐱᒻᒪᕆᐅᓂᖅᐹᖑᓪᓗᑎᓪᓗ ᐊᑯᓂᐅᔪᒧᑦ ᑲᔪᓯᓂᖃᑦᓯᐊᕈᓐᓇᖁᓪᓗᒍ ᓄᓇᕗᑦ. ᓴᓇᔭᐅᓂᐊᕐᓂᖓ ᐱᖅᑯᓯᓕᕆᕝᕕᒃ 

ᑕᐃᒪᐃᓕᐅᕈᑕᐅᓂᐊᖅᑐᖅ ᑲᔪᖏᖅᓴᐃᒍᑕᐅᓗᓂᓗ ᑎᑎᕋᖅᑕᐅᕙᓪᓕᐊᖁᓪᓗᒋᑦ ᑭᖑᓂᕗᑦ, ᐃᓚᐅᖃᑕᐅᒍᓐᓇᕐᓗᑎᒃ 

ᐃᓄᑐᖃᐃᑦ ᐃᓕᓐᓂᐊᕐᕕᓐᓂ, ᐱᔾᔪᑎᑖᑦᓯᐊᕈᑕᐅᓗᓂᓗ ᐃᓕᖅᑯᓯᖅᑐᖃᖅᑎᒍᑦ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ.”

“ᐱᖁᑎᕐᔪᐊᓕᕆᓂᕐᒧᑦ ᑲᑐᔾᔨᖃᑎᒌᓐᓂᐅᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ ᑲᓇᑕᐅᓪᓗ ᒐᕙᒪᒃᑯᖏᓐᓄᑦ ᐊᔾᔨᒌᖏᑦᑐᓄᑦ 

ᐱᓕᕆᐊᓄᑦ ᓱᓕ ᐃᑲᔪᕐᓂᖃᑦᓯᐊᖅᑐᖅ ᐱᔪᓐᓃᕐᔫᒥᑎᑕᐅᒐᓱᐊᕐᓂᖓᓄᑦ ᐱᖁᑎᕐᔪᐊᓂᒃ ᐊᒥᒐᖅᓯᓪᓚᕆᓐᓂᖏᓐᓄᑦ 

ᓄᓇᕗᒻᒥ,” ᐅᖃᖅᓯᒪᔪᖅ ᖁᐊᓴ ᑯᓱᒐᖅ, ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ.

ᑮᓇᐅᔭᐃᑦ ᐅᓪᓗᒥ ᐅᖃᐅᓯᐅᔪᑦ ᐃᑲᔪᖅᓯᓂᐊᖅᑐᑦ ᓴᓇᔭᐅᓂᐊᕐᓂᖓᓄᑦ ᐱᖅᑯᓯᓕᕆᕝᕕᒃ ᐃᓚᒋᓕᐅᔾᔭᐅᓯᒪᓚᐅᖅᑐᖅ 

ᓄᓇᕗᒻᒥ 2008-09 ᐊᕐᕌᒍᑕᒫᑦ ᐊᑭᑐᔫᑎᓄᑦ ᐸᕐᓇᐅᑎᖏᓐᓂ. ᐱᖅᑯᓯᓕᕆᕝᕕᒃ ᐊᑐᖅᑕᐅᖃᑦᑕᓛᖅᑐᖅ ᐃᓄᑐᖃᕐᓄᑦ 

ᒪᒃᑯᑦᑐᓂᒃ ᐃᓕᓐᓂᐊᖅᑎᑦᓯᒍᓐᓇᕐᓗᑎᒃ ᐃᓕᖅᑯᓯᖏᓐᓂᒃ. ᐱᒻᒪᕆᐅᔪᒥᒃ ᐊᑑᑎᖃᕐᓂᐊᖅᑐᖅ ᓴᐳᒻᒥᔭᐅᖁᓪᓗᒍ ᐃᓄᐃᑦ 

ᐃᓕᖅᑯᓯᖓᑦ, ᐅᖃᐅᓯᖏᑦ, ᐃᖅᑲᐅᒪᔭᐅᒍᑎᑦᓴᖏᓪᓗ ᑭᖑᕚᕆᓂᐊᖅᑕᑎᓐᓄᑦ. ᑲᑎᓕᒫᖅᑐᒋᑦ ᐊᑭᓕᖅᑕᐅᒍᓐᓇᓂᐊᖅᑐᑦ 

$32.2 ᒥᓕᐊᓐ ᑲᑐᔾᔭᐅᓗᑎᓪᓗ ᑮᓇᐅᔭᖃᖅᑎᑕᐅᓂᐊᖅᑐᑎᒃ ᒐᕙᒪᒃᑯᖏᓐᓄᑦ ᑲᓇᑕᐅᑉ ᓄᓇᕘᓪᓗ.

ᑲᓇᑕᐅᑉ ᒐᕙᒪᒃᑯᖏᑕ ᐱᕙᓪᓕᐊᔪᓕᕆᓂᕐᒧᑦ ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᖓ ᓱᑲᓕᕆᐊᖅᑎᑦᓯᒍᑎᐅᔪᖅ 

ᐊᖏᓪᓕᒋᐊᖅᓯᒍᑎᐅᓪᓗᓂ ᐱᑕᖃᖅᐸᒌᖅᑐᓂᒃ ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᓯᓂᖏᓐᓂᒃ $33 ᐱᓕᐊᓐᓂᒃ ᐱᖁᑎᕐᔪᐊᓄᑦ 

$12 ᐱᓕᐊᓐᑲᓴᐃᑦ ᓄᑖᓄᑦ ᐱᖁᑎᕐᔪᐊᓄᑦ ᑲᔪᖏᖅᓴᐃᒍᑎᐅᓪᓗᑎᒃ ᑮᓇᐅᔭᖃᖅᑎᑦᓯᒍᑎᐅᓂᐊᖅᑐᑦ ᐊᕐᕌᒎᓐᓄᑦ ᒪᕐᕉᓐᓄᑦ. 

ᓄᓇᕗᑦ ᒐᕙᒪᒃᑯᖏᑦ ᐱᓕᕆᖃᑎᖃᑦᓯᐊᖅᑐᑦ ᒐᕙᒪᑐᖃᒃᑯᓐᓂᒃ ᓇᓗᓇᐃᖅᓯᓯᒪᒐᓱᐊᖅᑐᑎᒃ ᐱᖁᑎᕐᔪᐊᓄᑦ ᑮᓇᐅᔭᐃᑦ 

ᐊᑐᖅᑕᐅᖁᓪᓗᒋᑦ ᓯᕗᓪᓕᐅᑎᔭᐅᖁᔭᐅᓯᒪᔪᓄᑦ ᓄᓇᕗᓗᑦᑖᒥ.

ᑐᑭᓯᒋᐊᒃᑲᓐᓂᕈᒪᒍᕕᑦ, ᑕᑯᒋᐊᕐᓗᒍ www.buildingcanada.gc.ca.

ᖃᐅᔨᒋᐊᕐᕕᑦᓵᒃ:

http://www.buildingcanada.gc.ca/


ᔫᓰ ᐱᐅᓪᒫ

ᐱᕙᓪᓕᐊᔪᓕᕆᓂᕐᒧᑦ ᐊᓪᓚᑦᑎ

ᓕᐅᓇ ᐊᒡᓗᒃᑲᖅ

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᑯᓐᓄᑦ

613-957-0200

ᐱᖁᑎᕐᔪᐊᓕᕆᔨᒃᑯᑦ ᑲᓇᑕᒥ

613-948-1148

ᓵᓐ ᒪᐃᓕ

ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ

ᓄᓇᕗᑦ ᒐᕙᒪᖓ

867-645-8101


